
· Mae gwŷr a gwragedd wedi eu creu gan Dduw ar ei lun a’i ddelw Ef. 

· Mae pobl o bob oed yn arbennig yng ngolwg yr Arglwydd (Gen.1:27).

·  Dylai cyrraedd henoed gael ei weld fel bendith gan Dduw (Deut.5:33, ‘Rydych i fyw fel mae’r Arglwydd eich Duw wedi gorchymyn i chi, er mwyn i bethau fynd yn dda i chi, ac i chi gael byw yn hir yn y wlad fydd piau chi.’). 
· Mae cyrraedd henoed hefyd, ar y cyfan, yn rhan o gynllun Duw.  Mae cael byw yn hen yn cael ei ddangos fel gwobr am anrhydeddu rhieni (Ex.20:12, ‘Rhaid i ti barchu dy dad a dy fam, a byddi'n byw yn hir yn y wlad dw i'n ei rhoi i chi.’).
Nodweddion Henoed.
·  Petai pobl yn cadw at ganllawiau Beiblaidd mae gan yr henoed lawer i’w gyfrannu i gymdeithas. Mae ganddynt  ddoniau i’w rhannu. 
· Oherwydd eu profiad, dylai’r henoed feddu ar ddoethineb (Diar.3:13,16; Diar.9:10). 
· Gallent roi cyngor i bobl ifanc.
·  Nid ydynt i roi heibio eu holl gyfrifoldebau: yn wir, maent i fyw yn esiampl dda i eraill (Titus 2:2-3).
Duw a’r henoed.

· Gyda henaint mae problemau corfforol, meddyliol, ysbrydol ac economaidd yn gallu codi nad oedd yn bodoli o’r blaen. Mae Duw wedi addo bod gyda’i bobl, a’u helpu, boed hen neu ifanc.
·  Mae Duw yn addo cymorth i wynebu sefyllfaoedd newydd, dyrys efallai (1 Pedr 4:19). 
· Gan fod marw yn ffaith na ellir ei osgoi mae Duw hefyd yn alluog i roi nerth i bobl sy’n credu ynddo i beidio ag ofni marwolaeth (Dat.21:3-4).

Agwedd unigolion a chymdeithas tuag at yr henoed.

· Mae’r Beibl yn glir y dylai’r henoed gael eu parchu, eu caru, ac y dylem ofalu amdanynt. 

· Maent yn haeddu gofal a dylent gael eu trin â pharch (1 Tim.5:1-2; 1 Tim.5:8). Os nad oes gan wraig weddw unrhyw deulu i ofalu amdani mae’n gyfrifoldeb ar ei chyd-Gristnogion yn yr eglwys i ofalu amdani (1 Tim.5:16).
Duw yn defnyddio’r henoed.

· Er bod anogaeth yn y Beibl i geisio’r Arglwydd yn nyddiau ieuenctid, mae llawer iawn o esiamplau o Dduw yn defnyddio pobl mewn gwth o oedran i gyflawni ei waith (e.e. Moses, Noa). Hefyd, dangosodd Duw ei gariad a’i ffyddlondeb i Simeon ac Anna (Luc 2:25-38), dau mewn gwth o oedran, drwy adael iddynt fyw i fod ym mhresenoldeb y baban Iesu. 
Testunau Trafod

a) Pam y mae henoed yn aml yn dioddef o ddiffyg parch?

b) Sut gall cymdeithas wella ei thriniaeth o hen bobl?

c) Pam y mae pobl yn gweld henaint fel rhywbeth i ymladd yn ei erbyn yn hytrach na’i groesawu?
Henoed


Y Fframwaith Cristnogol

Noddwyd gan Ebeneser, Caerdydd (Cynllun Agape)

